
sþ. 172. Tillaga til þingsályktunar
um einkaleyfasafn.

Flm.: Pétur Ottesen.

Alþingi ályktar að skora á ríkisstjórnina að láta fram fara athugun á því,
hvaða kostnað það mundi hafa í för með sér, að komið yrði á fót hér á landi safni
!.'rlendra einkaleyfa. Verði niðurstöður af þeirri athugun lagðar fyrir Alþingi hið
fyrsta.

Greinargerð.

A tímum hinnar öru tæknilegu þróunar er mikil nauðsyn á, að unnt sé að
fylgjast svo vel með öllum nýjungum á sviði tækninnar sem frekast er kostur.

Þýðingarmikið í þvi sambandi er að geta fylgzt með þeim einkaleyfum, sem
veitt eru og þýðingu geta haft fyrir tæknilegar framfarir hér á landi.
Í flestum löndum mun það tíðkast, að höfð eru einkaleyfasöfn, þar sem safnað

er saman öllum einkaleyfum, sem veitt eru og menn geta ávallt kynnt sér nýjustu
einkaleyfi jafnóðum.

Gera má ráð fyrir því, að allmikinn kostnað gæti leitt af því að setja upp slíkt
safn, en athugandi væri þá, hvort ekki væri rétt að takmarka safnið við ákveðnar
greinar, sem fyrst og fremst hefðu þýðingu fyrir Íslenzka atvinnuvegi. Er ætlazt
til, að athugun sú, sem fram færi samkvæmt tillögunni, leiddi Í ljós, á hvern hátt
þetta væri bezt framkvæmanlegt. Væri Í því sambandi rétt að leita t. d. til félags-
samtaka tæknilega sérmenntaðra manna.


